
	HORDALAND 
	

	FYLKESKOMMUNE
	Samferdselsavdelinga

	
	


Samferdselsdepartementet

Postboks 8010 Dep

0030 OSLO
Vår ref.: (nyttast ved korrespondanse)
Dykkar ref.:
Bergen, 11. januar 2008
200800575-1/027/THAA



[image: image1.wmf]Egenandel

Støtte SD

SUM

Egenandel

Støtte SD

SUM

Prosjektleiing

            100 000 

            100 000 

       200 000 

       200 000 

       200 000 

       400 000 

Planlegging av nytt 

ruteopplegg

            100 000 

            100 000 

       200 000 

                 -   

Organisering av det nye 

opplegget i samarbeid med 

operatørane

              50 000 

              50 000 

       100 000 

       100 000 

       100 000 

       200 000 

Utgreie juridiske forhold

              30 000 

              30 000 

         60 000 

                 -   

Utvikling av gjennomgåande 

Antatt kostnad i 2008

Antatt kostnad i 2009

Oppgåver


Betre kollektivtransport i distrikta - søknad om støtte til prosjektet "Ekspressbuss Vestlandet"
Vi takker for mottatt støtte i 2007, og vil med dette søkje om støtte også for 2008.

Utvida Ekspressbusstilbod på Vestlandet – Ny gjennomgåande rute langs kysten

Vestlandsfylka er gjennom Vestlandsrådet i gang med prosjektet ”Ekspressbuss Vestlandet”. Prosjektet inneber ei utgreiing og etablering av eit eventuelt framtidig gjennomgåande  ekspressbusstilbod langs Kyststamvegen frå Stavanger til Trondheim. Hovudhensikta med prosjektet er å samordne dagens ekspressbuss tilbod langs E39 og Rv65 til eit samanhengande og gjennomgåande tilbod. I prosjektet vil det være ein rekkje samordningsutfordringar som gjennomgåande billettering, takstsystem, korrespondansar, knutepunktterminalar over fylkesgrensene m.m. 

Utfordringane

Sjølv om det regionale rutetilbodet på Vestlandet i dag er omfattande og variert, er det også mange stader lite einskapleg og uoversiktleg. Situasjonen er prega av fleire dels overlappande ekspressbussruter, drifta av ulike selskap. På enkelte strekningar har ein også hurtigbåtar som nærast køyrer parallelt med ekspressbussane. Utviklinga med ”frislepp” innan ekspressbussnæringa har utvilsamt gitt eit betre regionalt kollektivtilbod med mellom anna langt fleire ruter på Vestlandet, men passasjerane opplever det ofte som vanskelig å bruke tilbodet pga manglande samordning av ruter, billetteringssystem o.a. På delar av strekninga manglar også gjennomgåande nord-sør retta ekspresstilbod.

Vestlandsrådet legg til grunn at det er behov for betre samordning og meir einskapleg tilbod langs E39 Kyststamvegen, mellom Kristiansand, Stavanger, Bergen, Førde, Ålesund og Trondheim. Ei gjennomgåande rute vil spesielt gi dei mindre folkerike kommunane mellom byane eit langt betre kollektivtilbod og medverke til å knyte landsdelen tettare saman og oppnå meir robuste arbeidsmarknadsregionar. Ei slik rute vil også ha potensiale til å trekkje til seg reisande frå inn- og utland som ønskjer å sjå og oppleve Vestlandet. Samanlikna med kollektivtilbodet på Austlandet er kollektivtilbodet på Vestlandet dårleg. Det burde være av nasjonal interesse at også kollektivtilbodet i dei mest produktive og eksportretta områda av Noreg blir styrka. Dette er eit viktig virkemiddel for å skape attraktive boområde på Vestlandet.

Lokale og regionale reiser er viktige for ein ny gjennomgåande rute på Vestlandet

Både lokale og regionale reiser er viktige marknadsgrunnlag for ei ny gjennomgåande rute på Vestlandet. Det inneber til dømes at ruta må være så effektiv at ho er attraktiv for dagpendlarar innafor ein bu- og arbeidsmarknadsregion, samstundes som det må aksepterast ei viss regulerings- og opplastingstid i Stavanger og Bergen. For korte og mellomlange reiser vil den nye ruta kunne vere eit godt alternativ til privatbil, også når det gjeld reisetid.

Ei gjennomgåande rute langs Vestlandet, langs Kyststamvegen mellom Kristiansand og Trondheim, vil gå gjennom 54 kommunar med til saman 1 050 000 innbyggarar. Det er nær kvar fjerde innbyggar i Noreg. Fire av dei fem største byane i landet ligg på strekninga og 13 av kommunane er bykommunar.

Miljøgevinstar ved eit godt høgfrekvent ekspressbusstilbod langs Vestlandet 

Privatbil, og til dels fly, er dei dominerande reisemidla for reiser over lengre strekningar. Fly har til dømes ein marknadsdel på heile 65 % på reiser mellom Stavanger og Bergen. På strekninga Stavanger – Haugesund har hurtigbåten ein marknadsdel på 18 % og mellom Haugesund og Bergen 10 %. Ekspressbussane er fleksible i å ta opp passasjerar undervegs og får på det viset eit større passasjergrunnlag. Bussane er også meir miljøvennlege enn båt og fly med mindre energibruk og mindre utslepp.

Finansiering og samordna billettering

Delstrekningane på E39 har allereie bussruter som har bygd opp eit visst trafikkgrunnlag. Ei ny rute på Vestlandet føreset at dei eksisterande rutene vert samordna inn i det nye tilbodet. Fleire av dagens ruter har stor produksjon, spesielt Kystbussen Stavanger – Bergen, TIMEkspressen Volda-Ålesund-Molde-Kristiansund og TIMEksressen Orkanger-Trondheim. Dagens inntektsgrunnlag og produksjonsvolum er difor ein viktig del av finansieringa av eit nytt, strømlinjeforma og meir omfattande tilbod. Under denne føresetnaden er mange rutekilometer allereie finansiert i ”startgropa”.

Fylka på strekninga vil vere dei mest aktuelle bidragsytarane. I tillegg vil ein kunne rekne med at offentlege instansar langs traseen vil kunne kjøpe transporttenester i form av storkundeavtalar slik situasjonen er i dag for fleire ekspressbussruter. 

Føresetnaden for kvaliteten på eit kollektivtilbod som ”Ekspressbuss Vestlandet” er at det er gjennomgåande billettar, noko som er planlagt innført frå første stund.

Forprosjekt 2007/2008

Vestlandsrådet har engasjert Civitas AS til konsulentbistand i fase 1 av prosjektet. Rapport vil bli overlevert den 31. januar 2008. 8. januar hadde vi eit diskusjonsmøte med konsulenten i Bergen og dette gav oss ein oversikt over kva vi kan forvente av vidare oppgåver knytt til prosjektet. Civitas vil truleg konkludere med at ein i minst mulig grad bør endre på dei eksisterande ekspressbussrutene på Vestlandet, men at dei må tilpassast eit nytt samanhengande og gjennomgåande system langs E39. I det nye tilbodet må det tas omsyn både til lokale og regionale behov. Det tilbodet som er i dag, har utvikla seg over lang tid og er tilpassa mange lokale behov. På deler av ruta langs kyststamvegen er det også eit relativt lågt trafikkgrunnlag og difor vil Civitas foreslå ei trinnvis innføring av det nye samanhengande tilbodet. Det bør være eit markert løft ved innføringa av det nye tilbodet, men ein bør også ha eit høgare ambisjonsnivå mellom anna når det gjeld frekvens på lengre sikt. Civitas vil foreslå at ein i oppstarten så langt som mogleg bør ta utgangspunkt i det eksisterande rutetilbodet og tilpasse det nye tilbodet slik at frekvens og korrespondanse vil opplevast som ei betrakteleg forbetring i forhold til dagens tilbod og at ein kan reise gjennomgåande i heile systemet utan for store opphald og for mange busskiftar undervegs. Civitas har gjennom forprosjektet hatt nær kontakt med operatørane og hovudsignalet er at dei er positive til å samarbeide om eit nytt tilbod, men det er også skepsis til det nye tilbodet. Mellom anna kan saka som Konkurransetilsynet har reist mot Kystbussen på Strekninga Stavanger-Bergen skape problem for å få til eit nytt samanhengande tilbod langs heile Vestlandskysten og opp til Trondheim. Får å få til eit slikt tilbod er ein heilt avhengig av samarbeid mellom selskapa. Civitas trur at mykje av utfordringane vidare ligg her. Civitas trur at dersom ein skal få vidare framdrift i arbeidet med det nye tilbodet, så må det tilsetjast ein prosjektleiar til å drive prosessen vidare framover.

I forprosjektet har Civitas jobba med følgjande oppgåver:

Økonomi

· Marknadsgrunnlag

· Rutetilbod og frekvens

· Takstsystem

Juridiske tilhøve

· Konsesjonar

· Innkjøpsform/kontraktsform

Tekniske løysingar og infrastruktur

· Haldeplassar/terminalar

· Informasjonssystem

· Billettering (gjennomgåande billetteringssystem)

· Universell utforming

Korrespondanse

· Ferjetilbod

· Tilbringar tilbod

· Park and ride

Vidare arbeid med prosjektet


Tabell 1: Kostnadsoverslag for aktivitetene i 2008 og 2009
Tabell 1 viser estimerte kostnader knytt til prosjektet i 2008 og 2009. Fordelinga av kostnadene til tilsetting av prosjektleiar vil avhenge av når vi eventuelt kan greie å få ei slik tilsetting på plass. Vi har ikkje satt opp noko framdriftsplan over aktivitetane i 2008 og 2009 ennå. Før vi kan sette opp ei slik plan er vi avhengig av endelege konklusjonar frå forprosjektet og tilsetting av ein prosjektleiar. Vestlandsrådet vil etter kvart sørgje for å organisere drifta av ekspressbussruta, men ein strategi for korleis dette skal gjerast er ikkje klar ennå. I 2008 vil det vere Hordaland som har ansvaret for arbeidet i Vestlandsrådet

Økonomiske rammer

Vestlandsrådet har førebels løyvd kr 200.000,- til fase 1 (utgreiingsfasen) av prosjektet. I tillegg løyvde Samferdselsdepartementet kr 500.000,- til prosjektet i 2007. Ambisjonane tilseier at eit nytt ekspressbusstilbod skal være etablert i løpet av 2009. 

I tillegg til at det vil gå med ressursar til oppgåvene i tabell 1 vil det truleg også være behov for å subsidiere tilbodet, i alle fall dei første driftsåra. Vestlandsrådet har per i dag ikkje direkte løyvd fleire midlar til prosjektet. Likevel bruker dei einskilde fylka relativt store ressursar i prosjektet både mot. til arbeidstid, reiser og møter. Kostnadsanslaga i tabell 1 er eit forsøk på å kartlegge mellom anna storleiken på desse ressursane. Det vil truleg også seinare bli løyvd ekstra midlar direkte frå Vestlandsrådet.

Vestlandsrådet vil på grunnlag av dette søkje Samferdselsdepartementet om kr 500.000 i 2008,- til det vidare arbeidet med å etablere eit gjennomgåande ekspressbusstilbod på strekninga Stavanger-Trondheim langs E39/Rv 65.

Med helsing

Torill Selsvold Nyborg

